
GOUVÈNÈ CUOMO ANONSE PLAN APWOBASYON PSC POU ABILITE IZIN ELEKTRIK DUNKIRK  

 

Kontra restore peman a gouvènman lokal yo, bay stimilasyon ekonomik a rejyon an ak ede amelyore 

anviwonman nan diminye emisyon yo 

 

Gouvènè Andrew M. Cuomo jodia te anonse ke Komisyon Sèvis Piblik Eta New York te apwouve yon 

antant ki pral pèmèt yon reyabilitasyon izin elektrik Dunkirk, yon desizyon ki pral amelyore fyabilite 

sistèm elektrik la ak bay benefis ekonomik a pati lwès New York. Daprè kontra $140 milyon dola ant 

Rezo Nasyonal ak NRG, etablisman reyabilite a ap asire operasyon pou 10 ane avèk kapasite ajoute pou 

jenere 435 megawat (MV) itilize gaz natirèl.  

 

“Antant sa a se yon egzanp ekselan de gouvènman Eta New York ap reponn a bezwen moun yo,” te 

deklare Gouvènè Cuomo. “Apre yon analiz detaye, ki makonnen avèk sipò enòm kominote a avèk lidè eli 

li yo, reyabilitasyon izin elektrik Dunkirk ap avanse. Mwen konplimante tout pati yo ki te patisipe nan 

travay ansanm etwatman pou devlope yon plan ki rezoud kesyon eksepsyonèl pandan lap egalman kreye 

travay, bay yon baz taks ki pi nesesè, ak ede pou kreye yon anviwonman ki pi pwòp.” 

 

Plan pou re-alimantasyon an pral kreye apeprè 50 djòb nan konstwiksyon, konsève djòb pèmanan nan 

chantye a, epi rekòmanse peman taks ba gouvènman lokal yo nan nivo yo te ye anvan pou apeprè $8 

milyon dola chak ane. Plan an pral apeprè double kantite djòb pèmanan yo nan pwopozisyon ki jwenn 

sipò gwoup mendèv lokal yo epi l ap konsève 68 djòb ki la deja jiska omwen mitan ane 2015. 

 

Analiz komisyon an te detèmine ke reyabilitayson an bay benefis finansye an tèm de sèvis piblik 

envestisman transmisyon difere, benefis ekonomik lokal, ak ekonomi nan pri pwodiksyon ki depase pri 

antant rezo nasyonal la.  

 

Depite Tom Reed te deklare, “Desizyon pou reyabilite NRG avèk gaz natirèl se yon desizyon pou pwoteje 

travay, diminye pousantaj sèvis piblik pou kontribyab yo ak sousye pou byennèt kominote a. Kòm pi gran 

kontribyab inik konte a, enpak izin lan genyen sou Vil Dunkirk, distri lekòl Dunkirk ak konte Chautauqua 

tankou yon ansanm pa kapab sou-estime. Efò siksè ekip kominote a merite tout kredi a. Reyabilitasyon 

se chemen ki dwat ak jis.” 

“Tout moun enkwayableman kontan e nan pouse yon soupi soulajman kolektif ke nou finalman te 

ofisyèlman apwouve, paske reyabilite garanti avni rejyon nou an. Kominote nou an te vini ansanm 

tankou jamè anvan e nou rekonesan anpil a Gouvènè Cuomo pou gwo sipò l,”Senatè Catherine Young te 

deklare. 

 

Manm Asanble Andrew Goodell te deklare, “Apwobasyon sa pou kòmanse reyabilite izin elektrik Dunkirk 

se bon nouvèl pou kominote nou an. Anplis de kreye ak garanti travay avèk yon baz taks pou rejyon an, li 

vle di yon sistèm elektrik ki pi pwòp ak pifò nan pati lwès New York. Mwen vle remèsye Gouvènè 

Cuomo, Senatè Young, Depite Reed, ak Majistra A.J. Dolce, ak plizyè milye rezidan lokal yo ki sipòte 

pwojè sa. Se te yon gwo efò ekip bi-pati ki pwouve ke tout bagay posib si nou tout travay ansanm.” 

 

Majistra Dunkirk Anthony Dolce te deklare, “Izin elektrik sa a se te yon pati santral nan Dunkirk pandan 

anpil ane–e anons jodia vle di ke izin lan pral kontinye jwe yon wòl entegral pou ane kap vini yo. Anplis 

de ranfòse rezo elektrik lokal la, reyabilite izin sa a garanti travay ak bay yon sous revni enpòtan pou vil 

la ki pral finalman rann Dunkirk pi fò pase anvan. Mwen apresye tout sipò kesyon sa te resevwa – nan 

men rezidan lokal yo a Gouvènè Cuomo – e nou kapab rete tann pou wè reyabilitasyon an kòmanse.” 

 

Reyabilite Dunkirk bay benefis fyab ak pi gwo fleksibilite operasyonèl nan pwojè Elektrik Niagara ki 

toupre a, yon enstalasyon idwo-elektrik renouvlab zewo-emisyon. Li pral egalman ogmante resous 

elektrik ki disponib pou ekonomi oswa enèji ijans pandan kondisyon chaj elve, e rediksyon konjesyon 

Dunkirk te bay la pral genyen avantaj ekonomik. 

 

Avèk desizyon l jodia, Komisyon an te apwouve alokasyon rezo nasyonal ak rekouvreman depans ki 

asosye avèk re-alimantasyon sant pwodiksyon Dunkirk. Antant Rezo Nasyonal la avèk Dunkirk antisipe 

re-alimantasyon etablisman pral kòmanse operasyon l nan otòn 2015. Re-alimantasyon an bay benefis 

anviwonman potansyèlman enpòtan nan pèmèt NRG yo chanje a konbisyon gaz natirèl ki pi pwòp ak bay 

benefis sistèm fyabilite lokal enpòtan pou kliyan gas rezo nasyonal yo.  

